
Kitab Ar-Risalah

ASY-SYAFIE banyak menulis kitab. Sepertimana ditulis
sendiri lalu dibacakannya kepada orang-orang, atau mereka
yang membacakannya kepadanya. Sangat sukar untuk
menghitung kitab-kitabnya, kerana banyak di antaranya yang
telah hilang. Beliau menulis di Mekah, Baghdad dan Mesir.
Buku-bukunya yang berada di tangan para ulama saat ini
adalah yang ditulisnya di Mesir, iaitu kitab Al-Umm. Sebuah
kitab yang di dalamnya Rabi’ menghimpun sebahagian kitab
Asy-Syafie dan memberinya nama ini. Dia melakukannya
-setelah mendengar kitab-kitab ini berasal dari Asy-Syafie.
Selain itu, dia menjelaskan apa yang tidak didengarkannya
secara berasal dari As-Syafie. Juga apa yang ditemuinya
dalam bentuk tulisan Asy-Syafie. Namun dia tidak mendengar
langsung darinya sepertimana ulama yang membaca kitab
Al-Umm mengetahui hal tersebut.

Selain Al-Umm adalah kitab Ikhtilaf Al-Hadis. Kitab in1
telah diterbitkan oleh penerbit Bulaqg pada Hasyiyah (bacaan
pinggir) kitab Al-Umm jilid tujuh. Juga kitab Ar-Risalah.
Kedua-dua kitab terakhir ini termasuk yang diriwayatkan
Rabi’ dari Asy-Syafie secara terpisah, namun dia tidak
memasukkannya ke dalam kitab Al-Umm.

Dalam rangka mengulas kitab-kitab Asy-Syafie dan kitab
Al-Umm pada khususnya, maka kami menyampaikan satu
hal yang dilahirkan oleh teman kami, tokoh budayawan, Dr.
Zaki Mubarak, mengenai kitab Al-Umm beberapa tahun yang
lalu. Dia berdebat tentang kitab ini tanpa memahami dan
mengkaji kitab-kitab ulama terdahulu dan cara penulisan
mereka. Setelah itu, dia menyentuh riwayat ulama akhir dari
ulama terdahulu, sehingga dia kurang memahami beberapa




kata dalam kitab Al-Umm, lalu mengiranya sebagai bukti
bahawa Asy-Syafie bukan pengarang kitab-kitab ini. Dia
bersandar pada satu pernyataan yang dituturkan oleh Abu
Thalib Al-Makki dalam kitab Qut Al-Qulub dan dinukil oleh
Al-Ghazali dalam kitab Al-Thya’, yang intinya, Kitab Al-Umm
ditulis oleh Al-Buwaithi, lalu Rabi’ mengambilnya setelah
kematiannya dan mendakwa sebagai pemilik kitab tersebut.

Setelah itu Dr. Zaki Mubarak memperdebatkan hal ini
secara sengit dan menulis sebuah buku kecil tentangnya.
Untung saja buku ini ditulis oleh seorang penulis yang indah
bahasanya. Padahal, hujah yang mematahkan bukunya ini
telah berada di dalam kitab-kitab Asy-Syafie sendiri.
Seandainya riwayat ini benar, maka hilanglah kepercayaan
terhadap semua kitab ulama. Bahkan, hilanglah kepercayaan
terhadap para ulama itu sendiri. Mereka meriwayatkan
kepada kita ilmu dan Sunnah dengan sanad-sanad yang sahih
dan terpercaya, setelah ulama hadis mengkritik para perawi
dan biografi mereka, serta menyingkirkan setiap orang yang
kejujuran dan keadilannya diragukan.

Rabi’ Al-Muradi termasuk perawi tsigah menurut ulama
hadis dan riwayat ini dicurigai sebagai hasil pemalsuan dan
kebodohan. Dia terlalu mulia dan terlalu terpercaya untuk
kita tuduh sebagai menciplak sebuah buku yang dilarang oleh
Al-Buwaithi, lalu menisbatkannya kepada dirinya dan
berbohong atas nama Asy-Syafie dalam setiap yang
dituturkannya sebagai karangan Asy-Syafie. Seandainya
sebahagian hal ini benar, maka termasuk pemalsu yang dusta
dan paling berani membuat!

Demi Allah, Rabi’ termasuk orang yang terpercaya dan
amanah! Riwayat sebegini ditolak oleh Abu Husain Ar-Razl
Al-Hafizh Muhammad bin Abdullah bin Ja’far (W. 347 H)),
bapanya Al-Hafizh Tamam Ar-Razi. Dia berkata, “Hal ini tidak
boleh diterima. Bahkan Al-Buwaithi lebih tsabit (tepat)
berkaitan dengan Asy-Syafie daripada saya. Abu Zar‘ah Ar-
Razi menyemak kitab-kitab Asy-Syafie seluruhnya dari Rabi’
empat tahun sebelum kematian Al-Buwaithi.” (Lihat A¢-

e
nA

| Tahdzib karya Al-Hafizh Tbnu Hajar, j1d. TIT, hlm. 246.

Sementara itu, pembaca mengira saya terlalu keras dalam
membantah Dr. Zaki Mubarak. Na‘udzu billah, kami tidak
bermaksud demikian. Dia adalah rakan yang jujur dan mudah
bersimpati. Tetapi apa yang harus saya lakukan sedangkan
dia menuduh perawi kitab-kitab Asy-Syafie Rabi’ Al-Muradi
yang paling terpercaya itu sebagai pemalsu hadis atas nama
Asy-Syafie. Rakanku ini membela pendapatnya secara
berlebihan dan tidak amanah dalam menulis, lalu dia menukil
dari kitab Al-Umm secara tidak benar sehingga pada akhirnya
dia menuduh Asy-Syafie berbohong! Di dalam bukunya itu
dia mendakwa bahawa kalimah “akhabarana” (mengkha-
barkan kepada kami) tidak serta-merta menunjukkan
penyemakan langsung tetapi juga boleh bererti penukilan
pendapat.

Kemudian dia menukil dari kitab Al-Umm (j1d. 1 hal, 117)
bahawa Asy-Syafie berkata. “Akhbarani Hasyim.” (Hasyim
mengkhabarkan kepada kami). Lalu Dr. Zaki menyatakan,
“Sesungguhnya Asy-Syafie tidak pernah berjumpa dengan
Hasyim, kerana Hasyim meninggal di Baghdad tahun 183 H,
sementara As-Syafie masuk Baghdad tahun 195 H.” Kalimah
ini bersumber dari Siraj Al-Balqgini dan disebutkan pada
hasyiyah kitab Al-Umm. Tetapi, yang ada dalam pernyataan
Asy-Syafie bukan “Akhbarana Hasyim,” melainkan hanya
kata Hasyim. Inilah yang disebut ta’liq (komen) oleh ulama
hadis, iaitu seseorang meriwayatkan sesuatu dari seorang
syeikh yang belum pernah dijumpainya, lalu dia menyebut
namanya saja dengan maksud bahawa dia berkata demikian,
atau kadang-kadang dia menulis secara tegas, Si fulan
berkata.

Yang demikian ini tidak dilarang, bahkan merupakan
sesuatu yang popular dan perawinya tidak terkritik. Oleh
kerana itu, Al-Balgini menjelaskan perkara tersebut. Namun,
penjelasan selebihnya ditiadakan oleh Dr-Zaki, iaitu, ‘Oleh
kerana Asy-Syafie belum pernah berjumpa dengan Hasyim,
maka dia membuat ta’liq. Hasyim. Maksudnya, Hasyim




b .
i berkata, Tetapi Dr. Zaki Mubarak tidak memahami maksud
kalimah yang boleh dipakai oleh ulama Mushthalahul Hadis,
sehingga dia membuangnya. Kemudian dia menambahi apa
yang dinukil Asy-Syafie itu dengan kata, “Akhbarana” untuk
menguatkan pendapat yang terlanjur dibelanya itu.

Catatan: Siraj Al-Balqini keliru dalam masalah ini, iaitu
bahawa Asy-Syafie tidak masuk Baghdad kecuali pada tahun
195 H, kerana terbukti bahawa Asy-Syafie pernah masuk
Baghdad pada tahun 184 H dan banyak belajar dari
Muhammad bin Hasan.

Siraj Al-Balgini juga keliru di cacatan kaki lain yang
ditulisnya sesudahnya (Al-Umm, jld. I, hlm. 118), iaitu pada
perkataan Asy-Syafie, “Akhbarana Ibnu Mahdi.” (Ibnu Mahdi
mengkhabarkan kepada kami). Siraj berkata,” Demikianlah
yang ada dalam naskah Al-Umm, bahawa Asy-Syafie berkata,
‘Akhbarana Ibnu Mahdi’, padahal Asy-Syafie tidak pernah
berjumpa dengan Ibnu Mahdi.” Titik kekeliruannya adalah
bahawa Asy-Syafie dan Tbnu Mahdi hidup sezaman. Kedua-
duanya juga pernah ke Baghdad. Kemungkinan besar Ibnu
Mahdi juga pernah ke Hijaz (kampung halaman Asy-Syafie).

Menurut yang popular dan aksiomatik di kalangan ulama
hadis, jika seorang perawi yang adil berkata “Haddatsana”
atau “akhbarana”, maka hadis tersebut muttasil. Begitu juga
jika dia berkata, “dari fulan” menyangkut orang yang diyakini
pernah dijumpainya, hadis tersebut dianggap muttasil. Tidak
seorang pun di antara mereka yang berbeza pendapat dalam
masalah ini.” (Lihat kitab Ar-Risalah, no 1032). Mereka hanya
berbeza pendapat mengenai orang yang berkata, “dari fulan”
bersangkutan orang yang hidup sezaman namun tidak
diyakini pernah berjumpa dengannya meskipun satu kali.

Al Bukhari tidak menilainya muttasil (bersambung),
sedangkan Muslim dan majoriti ulama menilainya muttasil
dan inilah pendapat yang unggul dan sahih. Tidak seorang
ulama pun yang berbeza pendapat bahawa perawi yang
berkata “haddatsana’ (menceritakan hadis kepada kami) atau
“akhbarana” (mengkhabarkan kepada kami) mengenai

gampe ":,H"

P sesuatu yang tidak pernah didengarnya adalah pendusta dan

pemalsu. Sedangkan Asy-Syafie yang jujur dan amanah
apabila berkata “akhbarana Ibnu Mahdi” (Ibnu Mahdi
mengkhabarkan kepada kami), bererti Ibnu Mahdi benar-
benar memberitahunya, tidak ada kemungkinan.

Kitab Ar-Risalah dikarang Asy-Syafie sebanyak dua kali.
Oleh kerana itu, para ulama di dalam indeks kitab setiap
menyebutkan dua kitab, Ar-Risalah Al-Qadimah dan Ar-
Risalah Al-Jadidah. Mengenai kitab Ar-Risalah Al-Qadimah,
menurut pendapat yang unggul bagiku adalah, Imam Asy-
Syafie menulisnya semasa di Mekah, kerana Abdurrahman
bin Mahdi menulis surat kepada Asy-Syafie semasa dia masih
muda untuk menulis baginya sebuah kitab yang menjelaskan
makna-makna Al-Quran, menghimpun berbagai khabar di
dalamnya, hujah ijjmak dan penjelasan nasikh serta mansukh
dari Al-Quran dan Sunnah. Oleh kerana itu, dia menulis kitab
Ar-Risalah untuknya.

Ali bin Al-Madini berkata, “Aku berkata kepada
Muhammad bin Adris Asy-Syafie, ‘Penuhilah permintaan
Abdurrahman bin Mahdi untuk menulis kitab tersebut. Dia
telah menulis surat untuk meminta kamu menulisnya dan
dia sangat mengharapkan jawapan kamu’. Asy-Syafie pun
memenuhi permintaannya, 1aitu menulis kitab Ar-Risalah,
yang ditulisnya di Irak. Sebenarnya, kitab ini adalah
risalahnya kepada Abdurrahman bin Mahdi.”

Asy-Syafie lalu mengirim kitab tersebut kepada Ibnu Mahdi
melalui Harts bin Suraij An-Naqqal Al-Khawarizmi Al-

Baghdadi.

Tampaknya, Abdurrahman bin Mahdi pada waktu itu
berada di Baghdad. Dia tiba di Baghdad pada tahun 180 H,
tetapi Farkrurrazi di dalam kitab Manaqib Asy-Syafie(hlm.
57) menyatakan, ‘Ketahuilah bahawa Asy-Syafie menulis kitab
Ar-Risalah di Baghdad. Ketika dia kembali ke Mesir, dia
menulis semula kitab Ar-Risalah dan kedua-duanya sama-
sama memuatkan pengetahuan yang luas.”

Bagaimana pun,

—_

